STATE OF NEW YORK | EXECUTIVE CHAMBER
ANDREW M. CUOMO | GOVERNOR

Pou Piblikasyon Imedyat: 31 oktob 2012

GOUVENE CUOMO ANONSE PWOPRIYETE KAY YO P AP GEN POU PEYE
FRANCHIZ AKOZ OURAGAN AN

Depatman Sévis Finans Ap Travay san Pran Souf avek Konpayi Asirans yo pou Fasilite
Repons pou Pwopriyeté Kay ki Fe Pedans .
Nouyoke yo Kapab Rele Liy Dirék Katastwof DFS pou Jwenn Ed

Jodi a, Gouvené Andrew M. Cuomo te anonse pwopriyeté kay New York yo p ap gen pou peye
gwo franchiz posib akoz ouragan an nan reklamasyon asirans yo akoz domaj ki fet nan tanpet
lendi a.

Depatman Sevis Finansye Eta New York fé konpayi asirans yo konnen yo pa ta dwe reklame
franchiz pou tanpét sa a. Sa ap evite pwopriyete kay ki sou lakot la gen pou peye franchiz nan
kontra asirans yo.

Gouvene Cuomo di konsa, “Pwopriyete kay yo pa ta dwe gen pou peye franchiz pou domaj akoz
tanpet la, epi konpayi asirans yo ta dwe konprann Depatman Sevis Finansye ap kontwole
reklamasyon y ap travay sou yo a.”

Anpil kontra asirans pwopriyete kay pou kay ki nan pati sid eta a gen franchiz pou ouragan ki
baze sou yon pousantaj valé asire yon pwopriyete. Anjeneral, franchiz sa yo varye ant yon
pousan vale asire yon kay ak senk pousan. Pa egzanp, avek yon franchiz senk pousan sou yon
kay ki asire pou $300.000 dola, pwopriyeté kay la ta gen pou peye pou premye $15.000 dola
domaj la.

Benjamin M. Lawsky, Sipé-Entandan Sevis Finansye, di konsa, “Nou te fe konpayi asirans yo
konnen franchiz pou ouragan an pa nesese paske Sandy pa t gen gwo van ouragan le li te frape
nan New York. N ap travay avek konpayi asirans yo pou ede yo reponn vit otank posib pou
pwopriyeté ki bezwen fe reklamasyon. Epitou n ap voye sant komann mobil nou nan zon ki frape
di yo pou ede konsomaté ki gen kesyon ak pwoblem sou asirans yo.”

DFS ankouraje pwopriyeté kay ki fé pedans pwopriyete pou yo fe reklamasyon asirans nan
konpayi asirans yo san pédi tan apre yo fin fé pédans yo. Li enpotan pou bay nimewo kontra yo
ak tout enfomasyon Ki itil pou pedans lan. Pou byen note pédans lan, pwopriyeté kay yo ta dwe
fe foto oswa videyo ki montre limit pédans yo anvan yo netwaye domaj la.

Pwopriyete kay yo ta dwe fé selman reparasyon ki nesese pou evite 10t domaj nan kay yo, tankou
kouvri fenet ki kase yo. Reparasyon pemanan yo pa ta dwe fét jouk apre le konpayi asirans yo
enspekte pédans yo. Byen pésonel ki domaje ta dwe konseve jouk apre yo jwenn yon aranjman
avek konpayi asirans lan.

Answit, pwopriyeté kay yo ta dwe kolabore net avek konpayi asirans yo, epitou yo ta dwe
konséve yon jounal tout konveésasyon yo fé avek ajans asirans lan, tankou non ajan an, ak le ak
dat tout koutfil oswa vizit yo.

Yo fe pwopriyete kay yo sonje domaj inondasyon garanti selman nan asirans pou inondasyon, Ki
se yon pwogram federal FEMA ap administre. Pwopriyeté kay ki gen asirans pou inondasyon epi
ki gen domaj lakay yo akoz inondasyon yo ta dwe fé reklamasyon nan asirans sa a.

DFS ap voye sant komann mobil li nan zon ki frape di yo pou ede konsomate ki gen kesyon ak
pwobleém sou asirans yo.

DFS te aktive yon Liy Direk pou Katastwof pou reponn kesyon kliyan yo epi pou bay éd pou
pwoblém yo. Nimewo Liy Dirék pou Katastwof la se 800-339-1759. Li gen anplwaye ladan lendi
—vandredi ant 8 AM ak 8 PM, epi samdi ak dimanch ant 9 AM ak 4 PM.

Pwopriyete kay ki pa kapab rezoud konfli yo avéek konpayi asirans yo kapab pote plent sou
Entenet nan sitweb http://www.dfs.ny.gov/consumer/fileacomplaint.htm.

